
CANTO DECIMONONO





ARGOMENTO






Finia a guæra ô gran Navigatô

Prudentemente a fin de discipâ

O resto e ogni caxon de mal’umô

Fra i Indien e i Spagnolli, e confermâ

L’alleanza che s’ëa fæta fra de lô,

O l’ordina di zeughi in tæra e in mâ,

Che terminan con feughi artifiziali,

E balli ä neutte e atre demôe geniali.









1

Appeña fæta a paxe con Tamea

Pe megio confermâla, in mezo ä spiaggia

Colombo ô radunava l’assemblea

Di primmi cappi de l’armâ selvaggia

E da maggioritæ de l’europea;

E in sciö mæximo campo de battaggia

S’è zuóù uña paxe stabile e con atti

Solenni ëan stabilii da stessa i patti.


2

E a-ô tempo stesso pe levâ i motivi

D’odio e de malûmô, che per i torti

E e malintelligenze fra-i nativi

De quelle isoe e i Spagnolli ëan insorti;

O comandò che de due razze i vivi

Assotterrassan de due razze i morti

A vicenda aggiûttandose, ä dreittûa

Mescciando opere, morti e seportûa.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/597&oldid=42295"


				
			

			
			

		
		
		  
  	
  		 
 
  		
  				Ùrtima modìfica a-i 20 nov 2022, a-e ôe 17:59
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 20 nov 2022 a-e 17:59.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








